КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Медбур муниципальнӧй практика” ставроссияса конкурслӧн 
дінму тшупӧд йылысь
“Медбур муниципальнӧй практика” ставроссияса конкурс йылысь” Россия Федерацияса Веськӧдлан котырлӧн 2016 во моз тӧлысь 18 лунся 815 №-а шуӧм серти, а сідзжӧ Коми Республикаын медбур муниципальнӧй практикалысь примеръяс аддзӧм да бӧрйӧм могысь Коми Республикаса Веськӧдлан котыр шуис:
1. Быд во нуӧдны Коми Республикаын “Медбур муниципальнӧй практика” ставроссияса конкурслысь дінму тшупӧд (водзӧ – конкурс).
2. Вынсьӧдны “Медбур муниципальнӧй практика” ставроссияса конкурслӧн дінму тшупӧд йылысь положение содтӧд серти (водзӧ – Положение).
3. Коми Республикаса Юралысьлӧн Администрациялы, Коми Республикаса стрӧитчан, тариф, оланін да коммунальнӧй, туй овмӧс министерстволы, Коми Республикаса промышленносьт, вӧр-ва озырлун, энергетика да транспорт министерстволы Коми Республикаса сьӧм овмӧс министерствокӧд, Коми Республикаса экономика министерствокӧд сӧгласуйтӧмӧн 2017 вося лӧддза-номъя тӧлысь 1 лунӧдз:
1) сетны Коми Республикаса Веськӧдлан котырӧн Юрнуӧдысьӧс Медводдза вежысьлы “Медбур муниципальнӧй практика” ставроссияса конкурслысь дінму тшупӧд котыртан да нуӧдан дінмуса конкурснӧй комиссияӧ пырысьяс да лӧсялана отраслевӧй подкомиссияӧ пырысьяс серти вӧзйӧмъяс тайӧ шуӧмлӧн 2 пунктын индӧм Положение серти;
2) йӧзӧдны “Ӧтуввез” юӧртан да телекоммуникация везйын (водзӧ – “Ӧтуввез” вез) асланыс официальнӧй сайтъясын конкурс котыртӧм да нуӧдӧм йылысь юӧр, муниципальнӧй юкӧнъяслысь конкурс вылӧ заявкаяс донъялан методикасӧ да муниципальнӧй юкӧнлысь конкурс вылӧ заявка формасӧ, кутшӧмъясӧс вынсьӧдӧма федеральнӧй олӧм пӧртысь власьт органъясӧн “Медбур муниципальнӧй практика” ставроссияса конкурс йылысь” Россия Федерацияса Веськӧдлан котырлӧн 2016 во моз тӧлысь 18 лунся 815 №-а шуӧм серти, (водзӧ лӧсялӧмӧн – конкурс вылӧ заявкаяс донъялан методика, конкурс вылӧ заявка форма) конкурслӧн лӧсялана номинацияяс серти.
4. Вӧзйыны Коми Республика мутасын ӧтйӧза асвеськӧдлан  органъяслӧн ассоциациялы, “Коми Республикаса муниципальнӧй юкӧнъяслӧн сӧвет” ассоциациялы 2017 вося лӧддза-номъя тӧлысь 1 лунӧдз йӧзӧдны “Ӧтуввез” везйын асланыс официальнӧй сайтъясын конкурс котыртӧм да нуӧдӧм йылысь юӧр, конкурс вылӧ заявкаяс донъялан методикасӧ да конкурслӧн номинацияяс серти конкурс вылӧ заявка формасӧ.
5. Вӧзйыны Коми Республикаын кар кытшъясса, кар овмӧдчӧминъясса да сикт овмӧдчӧминъясса меставывса асвеськӧдлан органъяслы участвуйтны  конкурсын.
6. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 




       Л. Максимова
Сыктывкар 
2017 вося ода-кора тӧлысь 17 лун 
260 №
ВЫНСЬӦДӦМА
Коми Республикаса Веськӧдлан котырлӧн 
2017 во ода-кора тӧлысь 17 лунся 260 №-а шуӧмӧн 
(содтӧд)
“Медбур муниципальнӧй практика” 
ставроссияса конкурслӧн дінму тшупӧд йылысь 
ПОЛОЖЕНИЕ
1. Тайӧ Положениеыс урчитӧ Коми Республикаын кар кытшъясса муниципальнӧй юкӧнъяс, кар овмӧдчӧминъясса  муниципальнӧй юкӧнъяс, сикт овмӧдчӧминъясса муниципальнӧй юкӧнъяс (водзӧ – муниципальнӧй юкӧнъяс) костын “Медбур муниципальнӧй практика” ставроссияса конкурслысь дінму тшупӧд котыртан да нуӧдан пӧрадок (водзӧ – конкурс).
2. Конкурслысь дінму тшупӧдсӧ нуӧдӧны тайӧ Положение серти сы могысь, медым аддзыны да бӧрйыны Коми Республикаын муниципальнӧй веськӧдлӧмсӧ котыртӧм да муниципальнӧй юкӧнъяслысь меставывса тӧдчанлуна юалӧмъяс решитӧм серти меставывса асвеськӧдлан органъяслӧн уджалан медбур практика серти примеръяс конкурслӧн федеральнӧй тшупӧдын водзӧ участвуйтӧм вылӧ (водзӧ – медбур муниципальнӧй практика).
3. Конкурссӧ нуӧдӧны татшӧм номинацияяс серти, кутшӧмъяс петкӧдлӧны, кыдзи котыртӧны муниципальнӧй веськӧдлӧмсӧ да решитӧны муниципальнӧй юкӧнъяслысь меставывса тӧдчанлуна юалӧмъяссӧ (водзӧ – конкурслӧн номинацияяс):
1) кар стрӧитан политика, олысьяслы бур оласног  могмӧдӧм да оланін да коммунальнӧй овмӧс сӧвмӧдӧм;
2) муниципальнӧй экономическӧй политика да муниципальнӧй сьӧм овмӧсӧн веськӧдлӧм;
3) муниципальнӧй юкӧнъясса олысьяскӧд бур “йитӧд кутӧмсӧ” могмӧдӧм, мутасын ӧтйӧза асвеськӧдлӧмсӧ сӧвмӧдӧм да мукӧд формаын меставывса асвеськӧдлӧмӧ (асвеськӧдлӧмын участвуйтӧмӧ) гражданаӧс корӧм.
4. Конкурсын вермӧны участвуйтны муниципальнӧй юкӧнъяс, кутшӧмъясӧс юклӧны конкурсын участвуйтысьяслӧн татшӧм категорияяс серти:
1) І категория – кар кытшъяс да кар овмӧдчӧминъяс;
2) ІІ категория – сикт овмӧдчӧминъяс.
5. “Медбур муниципальнӧй практика” ставроссияса конкурслысь дінму тшупӧд котыртан да нуӧдан дінмуса конкурснӧй комиссиясӧ (водзӧ – комиссия) артмӧдӧны Коми Республикаса олӧмӧ пӧртысь власьт органъяслысь, кодъясӧс индӧма тайӧ Положениелӧн 9 пунктын, Коми  Республикаса олӧмӧ пӧртысь власьт мукӧд колана органлысь, Коми Республика мутасын ӧтйӧза асвеськӧдлан органъяслӧн ассоциациялысь, “Коми Республикаса Муниципальнӧй юкӧнъяслӧн сӧвет” ассоциациялысь, Коми Республикаса Ӧтйӧза палаталысь да мукӧд колана организациялысь вӧзйӧмъяссӧ тӧд вылын кутӧмӧн. Индӧм вӧзйӧмъясӧ колӧ пыртны та лыдын асшодъя экспертъяслысь кандидатураяссӧ. Коми  Республикаса олӧмӧ пӧртысь власьт индӧм органъясӧс петкӧдлысьяслӧн лыдыс оз вермы лоны комиссияӧ пырысьяслӧн лыдысь джынсьыс унджык.
Комиссиялысь тэчассӧ да комиссиялысь уджаланартсӧ вынсьӧдӧ Коми Республикаса веськӧдлан котыр.
Комиссияӧн веськӧдлысьӧн лоӧ Коми Республикаса Веськӧдлан котырӧн Юрнуӧдысьӧс Медводдза вежысь.
Комиссия бердын артмӧдӧны комиссияса отраслевӧй подкомиссияяс (водзӧ –  подкомиссияяс) тайӧ Положениелӧн 3 пунктын индӧм конкурслӧн номинацияяс серти.
6. Комиссияӧн веськӧдлысь:
1) видзӧдӧ комиссиялӧн удж бӧрся;
2) вынсьӧдӧ подкомиссияясӧ пырысьяссӧ, кытчӧ пырӧны Коми  Республикаса олӧмӧ пӧртысь власьт лӧсялана органъясӧс петкӧдлысьяс, кодъясӧс индӧма тайӧ Положениелӧн 9 пунктын, а сідзжӧ асшодъя экспертъяс. Лӧсялана подкомиссияясса веськӧдлысь да секретар ӧтпырйӧ лоӧны комиссияӧ пырысьясӧн;
3) примитӧ муниципальнӧй юкӧнъяслысь конкурс вылӧ заявкаяс;
4) ыстӧ муниципальнӧй юкӧнъяслысь конкурс вылӧ заявкаяссӧ лӧсялана подкомиссияясӧ;
5) котыртӧ конкурслӧн дінму тшупӧдын вермысьясӧн шуӧм муниципальнӧй юкӧнъяслысь конкурснӧй материалъяссӧ Коми Республикаса Юралысьӧн кырымалӧм (виза пуктӧмсӧ) (Россия Федерацияса нормативнӧй инӧда актъясӧн урчитӧм случайясын);
6) ыстӧ конкурслӧн дінму тшупӧдын вермысьясӧн шуӧм муниципальнӧй юкӧнъяслысь конкурс вылӧ заявкаяссӧ “Медбур муниципальнӧй практика” ставроссияса конкур котыртан да нуӧдан федеральнӧй конкурснӧй комиссияӧ (водзӧ – федеральнӧй конкурснӧй комиссия);
7) вӧчӧ мукӧд удж тайӧ Положение серти.
7. Комиссиялӧн шӧр могъясӧн лоӧны:
1) конкурслӧн дінму тшупӧдын вермысьясӧс урчитӧм;
2) подкомиссияяс йылысь положениеяс вынсьӧдӧм;
3) конкурслысь дінму тшупӧд котыртан да нуӧдан мукӧд юалӧм решитӧм.
Тайӧ пунктлӧн 1 да 2  пунктувъясын индӧм юалӧмъяс серти комиссиялысь помшуӧмъяссӧ примитӧны сӧмын сылӧн заседание вылын, мукӧд юалӧм серти комиссиялысь помшуӧмъяссӧ вермӧ примитны сылӧн веськӧдлысь.
8. Подкомиссияяс конкурслӧн лӧсялана номинацияяс серти:
1) котыртӧмӧн да техническӧя могмӧдӧны комиссиялысь уджсӧ;
2) примитӧны, пасйӧны да видлалӧны муниципальнӧй юкӧнъяслысь конкурс вылӧ заявкаяс, кутшӧмъясӧс сетӧны комиссияӧн  веськӧдлысьлы;
3) юӧртӧны муниципальнӧй юкӧнъяслы конкурслысь дінму тшупӧд котыртан да нуӧдан юалӧмъяс серти;
4) корӧны юӧр да босьтӧны гӧгӧрвоӧдӧмъяс муниципальнӧй юкӧнъяслӧн конкурс вылӧ сетӧм заявкаяс серти;
5) пыртӧны вӧзйӧмъяс конкурслӧн дінму тшупӧдын вермысьясӧс урчитан комиссияӧ;
6) дасьтӧны конкурслӧн дінму тшупӧдын вермысьяс вылӧ конкурснӧй материалъяс сы могысь, медым ыстыны найӧ федеральнӧй конкурснӧй комиссияӧ (Россия Федерацияса нормативнӧй инӧда актъясӧн урчитӧм случайясын).
9. Конкурслӧн номинацияяс серти подкомиссияяслысь уджсӧ котыртӧмӧн да техническӧя могмӧдӧны:
1)  Коми Республикаса стрӧитчан, тариф, оланін да коммунальнӧй, туй овмӧс министерство – кар стрӧитан политика, олысьяслы бур оласног  могмӧдӧм да оланін да коммунальнӧй овмӧс сӧвмӧдӧм;
2)  Коми Республикаса промышленносьт, вӧр-ва озырлун, энергетика да транспорт министерство Коми Республикаса сьӧм овмӧс министерствокӧд, Коми Республикаса экономика министерствокӧд сӧгласуйтӧмӧн –  муниципальнӧй экономическӧй политика да муниципальнӧй сьӧм овмӧсӧн веськӧдлӧм;
3) Коми Республикаса Юралысьлӧн Администрация Коми Республикаса ӧтйӧза палатакӧд да Коми Республикаын муниципальнӧй юкӧнъясса ӧтйӧза палатаяскӧд (сӧветъяскӧд) ӧттшӧтш – муниципальнӧй юкӧнъясса олысьяскӧд бур “йитӧд кутӧмсӧ” могмӧдӧм, мутасын ӧтйӧза асвеськӧдлӧмсӧ сӧвмӧдӧм да мукӧд формаын меставывса асвеськӧдлӧмӧ (асвеськӧдлӧмын участвуйтӧмӧ) гражданаӧс корӧм.
10. Муниципальнӧй юкӧнъяс ыстӧны конкурс вылӧ заявкаяс конкурслӧн номинацияяс серти, кутшӧмъясӧс дасьтӧма лӧсялана формаяс серти, мыйясӧс вынсьӧдӧма федеральнӧй олӧмӧ пӧртысь власьт органъясӧн “Медбур муниципальнӧй практика” ставроссияса конкурс йылысь” Россия Федерацияса Веськӧдлан котырлӧн 2016 во моз тӧлысь 18 лунся 815 №-а шуӧмӧн вынсьӧдӧм “Медбур муниципальнӧй практика” ставроссияса конкурс йылысь положениелӧн 9 пункт серти (водзӧ лӧсялӧмӧн – конкурс вылӧ заявка форма, Ставроссияса конкурс йылысь положение), комиссияӧн Веськӧдлысьлы ӧнія волӧн ода-кора тӧлысь 24 лунӧдз.
Комиссияӧн Веськӧдлысь муниципальнӧй юкӧнъяслысь конкурс вылӧ заявкаяс босьтан лунсянь ӧти уджалан лун чӧжӧн ыстӧ найӧс лӧсялана подкомиссияясӧ.
11. Муниципальнӧй юкӧнъяслысь конкурслӧн лӧсялана номинацияяс серти конкурс вылӧ заявкаяссӧ донъялӧны муниципальнӧй юкӧнъяслысь конкурс вылӧ заявкаяс донъялан методика серти, мый вынсьӧдӧма федеральнӧй олӧмӧ пӧртысь власьт органъясӧн  Ставроссияса конкурс йылысь положениелӧн 9 пункт серти (водзӧ – конкурс вылӧ заявкаяс донъялан методика). 
12. Подкомиссияяс конкурс вылӧ заявка донъялан методика серти конкурслӧн быд номинация серти ӧнія волӧн лӧддза-номъя тӧлысь 15 лунӧдз пыртӧны вӧзйӧмъяс конкурслӧн дінму тшупӧдын вермысьясӧс урчитан комиссияӧ конкурслӧн лӧсялана номинацияяс серти.
13. Комиссия конкурс вылӧ заявка донъялан методика серти конкурслӧн быд номинация серти ӧнія волӧн сора тӧлысь 1 лунӧдз урчитӧ муниципальнӧй юкӧнъясӧс, кодъяслӧн конкурснӧй материалъясын петкӧдлӧма конкурслӧн лӧсялана номинацияяс серти медбур муниципальнӧй практикаяслысь примеръяс – конкурслӧн дінму тшупӧдын вермысьясӧс.
Тайӧ пункт серти урчитӧм конкурслӧн дінму тшупӧд серти кывкӧртӧдъяс вӧчӧмсӧ оформитӧны комиссиялӧн помшуӧмӧн.
Конкурслӧн дінму тшупӧдын вермысьясӧн шуӧм муниципальнӧй юкӧнъяслӧн конкурс вылӧ заявкаяссӧ, кутшӧмъясӧс дасьтісны конкурс вылӧ заявка донъялан методикасӧ да  конкурс вылӧ заявка формасӧ тӧд вылын вылын кутӧмӧн, комиссияӧн веськӧдлысь ыстӧ федеральнӧй конкурснӧй комиссияӧ ӧнія волӧн сора тӧлысь 10 лунӧдз.
14. Комиссия, лӧсялана подкомиссия бергӧдӧны муниципальнӧй юкӧнлысь конкурс вылӧ заявкасӧ сэк, кор сійӧс сетӧма урчитӧм кадколастъяс торкалӧмӧн, оформитӧма корӧмъяс торкалӧмӧн, сетӧма абу тырвыйӧ, а сідзжӧ сэні индӧма абу збыль да (либӧ) абу стӧч тӧдмӧгъяс. Сійӧс, мый заявкаын индӧм тӧдмӧгъясыс абу збыльӧсь да (либӧ) абу стӧчӧсь, урчитӧны татшӧм тӧдмӧгъяслысь ӧта-мӧдыслы лӧсявтӧмлунсӧ, арталӧмъясын тӧдчана тырмытӧмторъяс да погрешностьяс, канму статистикалӧн мыччӧдъяслы либӧ мукӧд официальнӧй мыччӧдлы лӧсявтӧмлун аддзан подув вылын, а сідзжӧ  комиссияӧ, лӧсялана подкомиссияӧ пырысьяслӧн ӧти коймӧд пайысь абу этшаджык экспертнӧй видзӧдлас подув вылын.
15. Коми Республикаса олӧмӧ пӧртысь власьт органъяс, кодъясӧс индӧма тайӧ положениелӧн 9 пунктын, тӧдмӧдӧны муниципальнӧй юкӧнъясӧс конкурслӧн кывкӧртӧдъяс серти конкурслӧн лӧсялана номинацияяс серти аддзӧм медбур муниципальнӧй практикалӧн примеръясӧн, кутшӧмъясӧс йӧзӧдісны Ставроссияса конкурс йылысь положениелӧн 9 пунктын индӧм федеральнӧй олӧмӧ пӧртысь власьт лӧсялана органъясӧн дасьтӧм сборникъясын.

